
Kalit so’zlar. milliy oziq-ovqat madaniyatini saqlash, global muammo, ekologik muammolar, so‘ngi 

yillarda Jahon hamjamiyati aholining sog‘lom rivojlanishida ovqatlanishi muammosi hal qiluvchi 

ahamiyatini anglay boshladi. Shu sababli hozirgi kunda, turli mamlakatlarda xalqaro ovqatlanish 

institutlari, tizimli tashkilotlar, kurslar paydo bo‘lmoqda. Masalan, Birlashgan Millatlar tashkiloti 

qoshidagi oziqlantirish va qishloq xo‘jaligi instituti (Budapesht), Shimoliy Amerika ovqatlanish bo‘yicha 

Qo‘shma Kengashi tashkiloti, Yaponiya milliy taomlar, milliy oziq-ovqat madaniyatini saqlash va 

rivojlantirish instituti. Ispaniya ilmiy oshpazlik universiteti shular jumlasidandir. Bu institutlar tomonidan 

aholining ovqatlanish muammolari xalqaro hamkorlik nuqtai nazaridan ko‘rib chiqiladi. 

Mutaxassislarning fikricha, XXI asrda dunyo aholisi 8 milliarddan oshadi. Zamonaviy odam 

kuniga taxminan 800 gramm oziq-ovqat va 2 litr suv iste’mol qilishi aniqlandi. Sayyoramiz aholisining 

kunlik ratsioni 4 mln tonnadan ortiq oziq-ovqatdan iborat. Birlashgan Millatlar tashkilotining hisob-

kitoblariga ko‘ra, qishloq xo‘jaligi ishlab chiqarish darajasi aholi o‘sish sur’atlaridan tobora orqada 

qolishda davom etadi. Dunyoda oziq-ovqat tanqisligi allaqachon 60 million tonnadan oshadi, kelajakda 

bu defitsit ortishi muqarrar. Ushbu global muammo insonning ovqatlanish tizimining tobora ortib 

borayotgan sanoatlashuvi bilan yanada kuchaymoqda. 

To‘g‘ri ovqatlanish bugungi kunning dolzarb muammosi hisoblanib, doimo o‘z dolzarbligini 

yo‘qotmaydi va zamon bilan xamnafas ketadi. Ovqatlanish jarayonini to‘g‘ri tashkillashtirish inson 

organizmi fiziologik normal rivojlanishida muhim ahamiyatga ega.  

To‘g‘ri ovqatlanishni tashkilllashtirishga bir qancha ijtimoiy va biologik faktorlar ta’sir qiladi. 

Masalan, hozirgi kunda jamiyatda texnogen vositalarning ko‘payishi, sanoat  

korxonalarining rivojlanishi bir qancha ekologik muammolarni keltirib chiqarmoqda. Natijada, tuproq, 

suv va atmosferaning turlicha ifloslanishiga sabab bo‘lmoqda. Bu o‘z navbatida salbiy ekologik muhitda 

yetiltirilgan ozuqalarni iste’moliga olib kelib, organizmda turli ko‘rinishdagi patologik holatlarni kelib 

chiqishaga olib kelmoqda. 

So‘ngi o‘n yilliklardagi tadqiqotlar sog‘lom ovqatlanishdagi tartibsizliklari sababli insonlar 

orasida turli infeksion va virusli kasalliklarni rivojlanishini ko‘payib borayotganligini tasdiqlaydi. 

Ovqatlanish me’yorlariga e’tibor berish sog‘lom rivojlanishning eng maqbul yo‘lidir. Organizmning 

barqaror immunitetga ega bo‘lishi ovqatlanish jarayonini tashkillashtirish bilan bog‘liq. Barqaror 

immunitet shakllangan organizm har qanday kasallikni rivojlanishini oldini oladi.  Organizmni energiya 

bilan ta’minlanishi oziq-ovqat maxsulotlarining sifat ko‘rsatkichlari va ovqatlanish tartibi bilan bog‘liq. 

